
DIBAJI

Mkonge ni moja kati ya mazao makuu ya biashara hapa Tanzania.
Umuhimu wa zao hili kwa maendeleo ya nchi, sasa na baadaye
linapaswa kupewa kipaumbele kwani zao la Mkonge lina sifa za
kipekee ikilinganishwa na mazao mengine.

Zao la Mkonge linastahimili sana ukame, halina msimu, halihitaji
matumizi makubwa ya pembejeo, rafiki wa mazingira na linastawi
mahali popote hapa nchini.

Ni zao pekee ambalo Tanzania iliweza kuongoza katika uzalishaji na
ubora duniani. Zao hili hapo mwanzo lilichukuliwa kama zao la
wakulima wakubwa tu lakini hivi sasa linalimwa pia na wakulima
wadogo katika maeneo mbalimbali nchini. lli kuwasaidia wakulima
wa Mkonge waweze kulima kitaalamu, Bodi ya Mkonge Tanzania
imechukua jukumu la kuandaa kitabu hiki ili kiwe mwongozo wa
wakulima wakubwa, wakati na wadogo kwa lengo la kuongeza
ufanisi na tija.

Kitabu hiki kimeandikwa kwa lugha ya kiswabhili ili kusaidia wakulima
wa Mkonge nchini, wataalam wa kilimo, pamoja na wadau wengine
wanaozalisha Mkonge na bidhaa za Mkonge kuelewa vema kanuni
bora za uzalishaji wa Mkonge.

Prof. Joseph J. Semboja

Mwenyekiti
Bodi ya Wakurugenzi

